
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪১৪
সেক্সপিয়র।



রাজবর্ত্মে দিবা দ্বিতীয় প্রহরের সময় এই সংগ্রাম হওয়াতে মহা জনতা হইল। মন্তেগ এবং ক্যাপিউলেত দুই দলের অধ্যক্ষেরা সংবাদ পাইয়া সপরিবারে দেখিতে আসিলেন। অনতি বিলম্বে দেশাধিপতির কর্ণ গোচর হওয়াতে স্বয়ং তিনিও আসিয়া উপস্থিত হইলেন। রাজা বেরোনা নগরী মধ্যে সর্ব্বদা বিবাদ বিসম্বাদ নিমিত্ত পূর্ব্বাবধি সাতিশয় উত্ত্যক্ত ছিলেন এক্ষণে তদুপলক্ষে জ্ঞাতি মর্কুসিওকে নিহত দেখিলেন সুতরাং তাঁহার কোপের পরিসীমা রহিল না। অপরাধিদিগের প্রতি সমুচিত দণ্ড করিতে দৃঢ়তর প্রতিজ্ঞা করিলেন। বেন্বোলিও এই ব্যাপার প্রথমাবধি সমুদায় অবলোকন করাতে তাঁহাকে বৃত্তান্ত কহিতে আজ্ঞা দিলেন। বেন্বোলিও কৌশল ক্রমে এরূপ করিয়া ঐ বিষয় বর্ণনা করিলেন যে সত্য কথা বলা হইল অথচ রোমিও কিম্বা তাঁহার সপক্ষ গণের কোন প্রকার দোষ প্রমাণ হইল না। ক্যাপিউলেত দলাধিপতির বনিতা তাইবাল্তের মৃত্যুতে মহা শোকার্ত্তা হইয়া বৈর প্রতিক্রিয়ার মানসে অতিশয় বিনয় ও ব্যগ্রতা পূর্ব্বক এই বিষয়ে যথার্থ বিচার করিতে পুনঃ২ অনুরোধ করিলেন এবং কহিলেন মহারাজ বেন্বোলিওর বাক্যে বিশ্বাস করিবেন না, সে স্বয়ং মন্তেগ বংশীয় এবং রোমিওর পরম সুহৃৎ, পক্ষপাত করিয়া মিথ্যা কহিতেছে। এই রূপে ঐ মহিলা আপনার জামাতার বিরুদ্ধে অভিযোগ করিতে লাগিলেন কিন্তু স্বয়ং জানেন না যে রোমিও তাঁহার দুহিতার পতি। পক্ষান্তরে মন্তেগ দলপতির গৃহিণী আত্ম তনয়ের প্রাণ রক্ষার্থ কাতরতা প্রকাশ পূর্ব্বক কহিতে লাগিলেন মহারাজ ব্যবস্থানুসারে রোমিওর প্রতি দণ্ড বিধান অর্হে না, তাইবাল্ত মর্কুসিওকে বিনষ্ট করিয়া রোমিওর উপর আততায়ী হইয়াছিল, বধোদ্যতের বধে অপরাধ নাই। এই রূপে দুই দলের অবলাদ্বয় মহা গণ্ডগোল উপস্থিত করিলেন কিন্তু রাজা তাহাতে মনোযোগ করিলেন না

		 এই পাতা শেষ সম্পাদিত হয়েছে ১৭:২৭টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

